
Rezime/Abstract

Opšti cilj istraživanja u završnom magistarskom radu jeste da se na osnovu naučnih i empirijskih spoznaja sagleda u kom
pravcu se kreću nejednakosti u razvoju između država. Na bazi postavljenog opšteg cilja istraživanja, definisana je
centralna istraživačka hipoteza na način kako slijedi: Neponderisna međunarodna nejednakost sistemski profilira dinamiku
i konvergenciju ekonomskih performansi država. Predmet istraživanja završnog magistarskog rada je međunarodna
ekonomska nejednakost, a pri tome se posebna istraživačka pažnja posvećuju ekonomskoj nejednakosti i međunarodnim
odnosima i dinamici ekonomskog rasta i održivog razvoja, konvergenciji ekonomskih performansi država, trendovima
međunarodne ekonomske nejednakosti, faktorima ekonomskog rasta kao iukazivanju na moguće smanjenje nejednakosti u
bogatim zemljama. Istraživanje i rezultati u okviru ovog rada dali su teorijski, metodološki i empirijski naučni doprinos koji
se sastojao u sljedećem: sistematizaciji i pregledu dosadašnjih istraživanja o međunarodnoj ekonomskoj nejednakosti,
ukazivanju na uticaj faktora privrednog rasta i razvoja na ekonomsku nejednakost, utvrđivanju specifičnosti posmatranih
veličina (BDP-a i BND-a) prilikom istraživanja međunarodne ekonomske nejednakosti, preporuci mogućih pravaca
djelovanja za smanjenje međunarodne ekonomske nejednakosti, ukazivanju na uticaj ekonomske konvergencije na
nejednakost, ukazivanju na dvosmjernost međunarodne ekonomske nejednakosti, preporukama za postizanje ekonomske
konvergencije, ukazivanju na moguće smanjenje nejednakosti u bogatim zemljama, ukazivanju na važnost ekonomskog
rasta u suzbijanju nejednakosti, razumijevanje uloge neponderisane međunarodne nejednakosti, analiza međunarodne
usporedbe nejednakosti, razumijevanje mjera i dvosmjernosti nejednakosti, prognoza globalne nejednakosti,
identifikovanje faktora koji ubrzavaju proces konvergencije, analiza društvene nejednakosti u Bosni i Hercegovini,
formulisanje jasnih preporuka za smanjenje nejednakosti.

